
ОБРАЗЛОЖЕНИЕ НА ПРЕДЛОГОТ

Историјат
1. Основното училиште  Григор Прличев од Охрид има обврска да плати износ наведен во Решението на Апелационен суд Битола Гж.бр.2996/11 од 10.04.2012 година, односно  износите наведени во Решението На Основен суд Охрид Впп.бр.125/10 од 16.02.2012 година како и според Дополнително Решение Впп.бр.125/10 од 16.02.2012 година на Основен суд Охрид.
a. Прилог:
i. Решение Впп.бр.125/10 од 16.06.2011 година на Основен суд Охрид 
ii. Дополнително Решение Впп.бр.125/10 од 16.02.2012 година
iii. Решение на Апелационен суд Битола Гж.бр.2996/11 од 10.04.2012
2. Врз основа на овие правосилни Решенија, заведен е предмет за присилно извршување кај извршител Станислав Тасевски со налог за извршување број И.бр.459/2013 од 20.11.2013 година.
a. Прилог:
i. Налог за извршување И.бр.459/2013 од 20.11.2013 година на Извршител Станислав Тасески
3. Одземањето на имотот од поранешните сопственици (сега доверители) е направено со Решение Уп.бр.11-2922/88-12 од 10.05.1989 година на Секретаријатот за комунални работи, урбанизам и имотно правни односи-Одделение за имотно правни работи Охрид . 
4. Согласно Решението на Судот  Одделението за управна постапка во Охрид, до Судот доставило барање за определување на надоместок за одземено право на користење на градажно земјиште. Овој предлот бил заведен под број 87/97 од кога и била заверена оваа постапка пред надлежниот суд.
5. Овие решенија се правосилни и извршни уште во текот на 2012 година, што е видно од штембилите за утврдување на правосилност и извршност на нив и истите се предмет на присилно извршување преку овластен извршител.
6. Овластениот извршител, по барање на доверителите има определено забрана кај носителот на платен промет каде што должникот ОУ Григор Прличев има сметки, да располага со своите средства, односно сите средства кои што доаѓаат на сметката на училиштето, би оделе за сервирирање на долгот спрема доверителите, согласно извршното решение.
7. Сите средства што би се слеале по било кој основ на сметката на училиштето, носителот на платен промет  е должен да ги префрли на доверителот по налогот И.бр.459/2011.
Постапка за определување на рамка
8. Училиштето иницира постапка заради обезбедување на рамка на средства за намени неопходни за нормално функционирање на училиштето, и Основен суд Охрид со Решение ППНИ.21/14 од 27.01.2014 година утврди рамка на средства кои би биле изземени од извршувањето наведени погоре, како неопходни за нормално функционирање на наставата.. Но по жалба на доверителите, Апелациониот суд БИтола со свое Решение ж.бр.610/14 од 06.03.2014 година, ова решение го преиначи и барањето на должникот ОУ Григор Прличев за утврдување на минимум средства го одби како неосновано.

Надлежност на Општина Охрид врз ОУ Григор Прличев

9. Согласно позитивната законска регулатива, пред се Законот за локалната самоуправа (член 22), општините се надлежни во сферата на образованието, односно основање, финансирање и администрирање на основни и средни училишта, во соработка со централната власт, во согласност со закон, организирање на превоз и исхрана на ученици и нивно сместување во ученички домови.


Законска регулатива
10. Согласно член 2 од Законот за локална самоуправа, “Надлежност на Општината“ е збир на работи од јавен интерес од локално значење кои општината во согласност со закон, има право да ги врши на своето подрачје и е одговорна за нивното извршување.
11. Сгласно члн 7 Општината го уредува вршењето на своите надлежности со Статутот и други прописи.
12. Согласно член 11, точка 6, Општината, во рамките на своите надлежности самостојно располага со сопствените извори на приходи.
13. Во член 20 од  законот за локална самоуправа (ЗЛС) Единиците на локална самоуправа имаат право да вршат работи од јавен интерес, што не се исклучени од нивна надлежности или не се во надлежност на органи на државна власт.
14. Согласно член 21 , ставови 1 и 3, Општините самостојно во рамките на заџконот ги уредуваат и вршат работите од јавен интерес од локално значење, утврдно со овој или друг закон и се одговорни за нивното вршење, а надлежностите од предходниот став по правило се целосни и исклучиви и не смеат да бидат одземени или ограничени, освен во случаи определени со закон.
15. Согласно член 22 , Образованието односно основање, финансирање, администраирање на основни и средни училишта....се во надлежност на Единиците на Локалната самоуправа.
16. Согласно член 40 -Пред започнување на седница се гласа за оправданоста на причините за свикување на вонредна седница.
17. Со членот 62 став 4 и 5 од Законот за локална самоуправа се пропишани актите на Општината и кога тие се носат и објавуваат.



Статут на Општина Охрид
18. Согласно член 15 став 1 точка 8 од Статутот, Општината е надлежна за вршење на работите во образованието, односно основање, финансирање и администрирање на основни и средни училишта во соработка со централната власт, во согласност со законот;
19. Согласно член 18 став 1 точка 10 и 15, Советот одлучува за начинот на располагањсе со сопственоста на Општината и врши други работи утврдени со закон.
20. Согласно член 31 од Статутот, Вoнредна седница се свикува за прашања од значење на безбедноста и сигурноста на граѓаните и во случаи на вонредни околности.

Деловник за работа на Совет на Општина Охрид.
21. Согласно член 42 став 5 во итни случаи Претседателот ан СОветот може да свика седница во рок покус од став 4 на овој член, а дневниот ред да гопредложи на самата седница
22. Во членовите 93 и 94 et seq од Деловникот е прoпишана постапката за разгледувањето и донесувањето на актите на Советот.
23. Во член 100, е пропишано дека по итна постапка, Советот може да донесува одлуки кога е тоа неопходно заради спречување на елементарни непогоди, други вонредни околности или кога е во интерес на остварување на функциите на Општината.

Вонредни околности за закажување на седница
24. Во конкретниов случај, се работи за постоење на вонредни околности. Имено,  образованието е едно од јавните дејности. Со оглед на состојбата во која се наоѓа училиштето, односно функционирањето без електрична енергија во зимски период, би значело дека наставата би се одвивала без осветление,  греење и со нарушени смени, скратени часови. Доколку таквата состојба продолжи, тоа довело до целосно пореметување  на образовниот процес, со понатамошни последици по останатите социјално општествени процеси. Со оглед на фактот што ваквата јавна дејност е од особен општествен и јавен интерес, продолжувњето на нарушувањето во образовниот процес би довел до далекусежни последици, затоа потребата и оправданоста од седнива на која е се расправа и донесе предложената одлука е неспорна.
25. [bookmark: _GoBack]Понатака, согласно член 100, вонредна седница може да се закаже и кога е во интерес за остварување ан функциите на Општината.  Со оглед дека една од примарните функции на Општината е во сферата на образованието, меѓу другото во делот на основањето, финансирање и администрирање на основни и средни училишта, со предложената одлука би се исполнила оваа функција на Општината.
  

